
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
এই প্ৰকায়ে আমরা যে-সকল ইটকাঠি অকৰ্মণ্য বলিয়া ফেলিয়া দি, তাহাই লইয়া অট্টালিকা প্ৰস্তুত করেন। ইহাদের চক্ষু আছে, ইহারা আমাদের চক্ষু দিয়া দর্শন করেন না। ইহারা সেই ভাঙা ইটের মধ্যে এমন কিছু দেখিতে পান, যাহা আমরা দেখিতে পাই না। ঈশ্বরের উপর ইহাদের কেমন আশা ! যখন চারিদিক প্ৰতিকুল তখনও আশা ছাড়েন। নাই । যীশুর শক্ৰগণ যখন চারিদিকে বাড়িতে লাগিল, যখন তাহার শিষ্যদিগের উপর অত্যাচার উৎপীড়ন হইতে লাগিল, তখন তিনি কয়েকজন শিষ্যকে ডাকিয়া জিজ্ঞাসা করিলেন, “Will ye also go away ?” তিনি তখন তাহাদিগকেও ছাড়িতে প্ৰস্তুত। তাহার পর ঐ বারজিনও ছাড়িয়া গেল। একাকী যখন তঁাহাকে হত্যা করিতে লইয়া যায় তখনও তিনি স্বৰ্গরাজ্যের প্রসঙ্গই করিতেছেন।
তৃতীয়, অপূর্ব সাহস। এই অপূর্ব সাহস অনেক মহাত্মার জীবনেই দেখা গিয়াছে। সমুদয় দেশ ও জাতি যখন প্ৰতিকুল, তখনও র্তাহারা নিৰ্ভীকচিত্তে দণ্ডায়মান থাকিতেন। মহম্মদ যখন ধর্মপ্রচারে প্ৰবৃত্ত হইলেন, তখন দেশের সমুদয় লোক বিরুদ্ধে দাড়াইল। মহম্মদের খুড়া মহম্মদকে অতিশয় ভালবাসিতেন, তাহার বিরোধীরা তাহার খুড়ার কাছে গিয়া বলিল, আপনার ভ্রাতুষ্পপুত্র এ দেশে ভয়ানক অরাজকতা উপস্থিত করিয়াছে, সে দেবতা দিগকে বিদ্রুপ করিতেছে, সমস্ত দেশের লোক উহার উপর খড়গহস্ত হইয়াছে। কেবল আপনাকে শ্রদ্ধা করে বলিয়া এখনও কিছু করে নাই। সুতরাং আপনাকে বলিতেছি, আপনি শীঘ্র উহাকে নিবৃত্ত করুন, নতুবা জানিবেন, উহার জীবন রক্ষা করা ভার হইবে।” মহম্মদের খুড়া মহম্মদকে ডাকিয়া বলিলেন, “মহম্মদ, আমি তোমাকে বাল্যকাল হইতে প্ৰতিপালন করিয়াছি । এতদিন
তোমাকে সন্তানের ন্যায় স্নেহে রক্ষা করিয়া আসিয়াছি। কিন্তু এখন

		 এই পাতা শেষ সম্পাদিত হয়েছে ০৬:২৪টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

